Nafarroako Parlamentuko Mahaiak, 2016ko azaroaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea M.ª Isabel Aramburu Bergua andreak aurkeztutako gaurkotasun handiko galdera, Eskubide Sozialetako Departamentuak Baluarte Fundazioarekin sinaturiko akordioaren baldintzei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko azaroaren 21ean

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeko kide Isabel Aranburu Berguak, Legebiltzarreko Erregelamenduan ezarritakoaren babesean, gaurkotasun handiko honako galdera hau aurkezten du, Nafarroako Gobernuko Eskubide Sozialetako kontseilariak 2016ko azaroaren 24an, ostegunean, egin beharreko Osoko Bilkuran ahoz erantzun dezan:

Jakin izan dugunez, Eskubide Sozialetako Departamentuak akordio bat sinatu du orain dela gutxi Baluarte Fundazioarekin, gizartean baztertuta geratzeko arriskua duten pertsonak fundazio horren ikuskizunetara joan ahal izan daitezen. Hori dela-eta, Nafarroako Gobernuari honako hau galdetzen diogu:

– Zer baldintza jasotzen dira akordio horretan? Akordioa Nafarroako beste kulturgune batzuetara hedatzeko aukera aztertzen ari al zarete?

Iruñean, 2016ko azaroaren 18an

Foru parlamentaria: Isabel Aranburu Bergua

